Vendim nr. 141 daté 28.10.2022

Mbledhja e Gjyqgtaréve té Gjykatés Kushtetuese té Republikés sé Shqipérisé, e pérbéré nga:

Vitore Tusha, Kryetare, Marsida Xhaferllari, Fiona Papajorgji, Altin Binaj, Sonila Bejtja,

Sandér Beci, Ilir Toska, Elsa Toska, anétaré, né datén 28.10.2022 mori né shqyrtim paraprak

kérkesén nr. 3 (Nj) 2022 té Regjistrit Themeltar, gé i pérket:

KERKUES:

OBJEKTI:

BAZA LIGJORE:

JO ME PAK SE NJE E PESTA E DEPUTETEVE TE
KUVENDIT TE SHQIPERISE

Interpretimi pérfundimtar i nenit 77, pika 2, té Kushtetutés
sé Republikés sé Shqipérisé.

Deklarimi si i papajtueshém me Kushtetutén e Republikés sé
Shqipérisé i vendimit nr. 53/2022, daté 23.06.2022 té
Kuvendit té Shqipérisé “Pér mosmiratimin e
projektvendimit “Pér ngritjen e Komisionit Hetimor té
Kuvendit “Pér verifikimin e ményrés sé zbatimit té ligjit nr.
55/2015 “Pér investimet strategjike né Republikén e

Shqipérisé””””.

Nenet 7, 77,78, 124, 134, pika 1, shkronja “c”, té Kushtetutés sé
Republikés sé Shqgipérisé; neni 25 i Rregullores sé Kuvendit té
Shqipérisé; ligji nr. 8891, daté 02.05.2002 “Pér organizimin dhe
funksionimin e komisioneve hetimore té Kuvendit” (ligji nr.
8891/2002); nenet 2, 27, 49 dhe 50 té ligjit nr. 8577, daté
10.02.2000 “Pér organizimin dhe funksionimin e Gjykatés
Kushtetuese té Republikés s€ Shqipérisé”, t&€ ndryshuar (ligji nr.
8577/2000).

Mbledhja e Gjyqtaréve té Gjykatés Kushtetuese (Mbledhja e Gjyqtaréve), pasi dégjoi

relatoren e c¢éshtjes Elsa Toska, shqyrtoi kérkesén, dokumentet shogéruese dhe diskutoi

céshtjen né térési,

VEREN:



|
Rrethanat e ¢géshtjes

1. Né pérputhje me nenin 77, pika 2, té Kushtetutés, nenin 6 té ligjit nr. 8891/2002, si
dhe nenin 25 té Rregullores sé Kuvendit té Shqipérisé, njé grup prej 35 deputetésh ka
depozituar né Kuvend kérkesén nr. 2185 prot., daté 13.06.2022 pér ngritjen e njé komisioni
hetimor pér verifikimin e ményrés sé zbatimit té ligjit nr. 55/2015, daté 28.05.2015 “Pér
investimet strategjike né Republikén e Shqipérisé”, té ndryshuar (ligji nr. 55/2015).

2. Né kérkesén drejtuar Kryetares sé Kuvendit, grupi nismétar ka pércaktuar si objekt
té veprimtarisé sé komisionit hetimor: a) shqyrtimin e té gjitha praktikave té ndjekura nga
Komiteti i Investimeve Strategjike dhe institucionet e tjera relevante pér dhénien e statusit té
investitorit strategjik; b) vlerésimin e nevojés pér miratimin, plotésimin ose korrigjimin e
ligjeve relevante pér investimet strategjike.

3. Me urdhrin nr. 54, daté 16.06.2022, Kryetarja e Kuvendit ka urdhéruar thirrjen né
datén 20.06.2022 té Konferencés sé Kryetaréve, pér shqyrtimin, ndér té tjera, edhe té kérkesés
sé deputetéve pér ngritjen e komisionit hetimor.

4. Pas shqyrtimit té kérkesés né mbledhjen e datés 20.06.2022, Konferenca e
Kryetaréve ka vendosur shqyrtimin e saj né seancén plenare té datés 23.06.2022 dhe me urdhrin
nr. 56, daté 21.06.2022 té Kryetares sé Kuvendit éshté urdhéruar mbledhja e Kuvendit né
seancé plenare né datén 23.06.2022, ora 10:00, duke pérfshiré né rendin e dités edhe
projektvendimin pér ngritjen e komisionit hetimor pér verifikimin e ményrés sé zbatimit té
ligjit nr. 55/2015.

5. Me vendimin nr. 53/2022, daté 23.06.2022, Kuvendi ka vendosur mosmiratimin e
projektvendimit “Pér ngritjen e Komisionit Hetimor t€ Kuvendit “Pér verifikimin e ményrés sé
zbatimit té ligjit nr. 55/2015 “Pér investimet strategjike n€ Republikén e Shqipérisé”””
(vendiminr.53/2022). Bazuar né procesverbalin e seancés plenare, ngritja e komisionit hetimor
nuk éshté miratuar pér arsye se kérkesa cenonte: (i) parimin e prezumimit té pafajésisé, pasi
akuzat e pabazuara pér abuzime, favorizim, klientelizém dhe arbitraritet cenojné reputacionin
e subjekteve investuese dhe klimén e investimeve né vend; (ii) parimin e ndarjes dhe balancimit
té pushteteve; (iii) interesat ekonomike té Republikés sé Shqipérisé.

6. Jo mé pak se njé e pesta e deputetéve té Kuvendit, pérfagésues té pakicés
parlamentare, (kérkuesi), né datén 25.07.2022 i &shté drejtuar me kérkesé Gjykatés Kushtetuese
(Gjykata), duke kérkuar interpretimin pérfundimtar té nenit 77, pika 2, t¢ Kushtetutés, si dhe
shfugizimin e vendimit nr. 53/2022 té Kuvendit pér mosmiratimin e projektvendimit pér

ngritjen e komisionit hetimor.

Pretendimet e kérkuesit

7. Kérkuesi ka pretenduar se éshté cenuar e drejta e pakicés parlamentare pér té

kérkuar ngritjen e njé komisioni hetimor, pér arsyet e parashtruara né vijim:

Pér legjitimimin:

7.1.

E drejta e njé té katértés sé deputetéve t€ Kuvendit pér ngritjen e komisioneve
hetimore dhe pér interpretimin e Kushtetutés éshté e pakufizuar nga vullneti i
shumicés parlamentare. Pérdorimi i shprehjes “&shté i detyruar” n€ nenin 77, pika
2, té Kushtetutés institucionalizon autoritetin kushtetues gé njihet si pushtet i
pakicés parlamentare dhe i heq té drejtén Kuvendit pér té vlerésuar
vendimmarrjen pér ngritjen e komisionit hetimor. Pérmes shprehjes “&shté i
detyruar”, Kushtetuta ka evituar kalimin e ¢éshtjes né procedurat e zakonshme té
votimit, duke vendosur njé balancé mes sé drejtés sé shumicés pér té vendosur

dhe sé drejtés sé pakicés sé cilésuar pér té kérkuar ngritjen e komisionit hetimor.

Pér themelin e kérkesés:

7.2.

7.3.

Kuvendi ka vendosur rrézimin e kérkesés pér ngritjen e komisionit hetimor me
pretendimin e cenimit té parimeve kushtetuese. Né kérkesén drejtuar Kuvendit
dhe né projektvendimin bashkélidhur saj éshté pércaktuar garté se veprimtaria e
komisionit hetimor do té ushtrohej brenda funksioneve parlamentare e né
pérputhje me parimet kushtetuese.

Kérkesa pér ngritjen e komisionit hetimor nuk cenon parimin e ndarjes dhe
balancimit té pushteteve, pasi objekti i hetimit nuk ka pér géllim dhe ndalon
shprehimisht dublimin/mbivendosjen ose shmangien e njé institucioni té pavarur
kushtetues, si¢ éshté prokuroria, né ushtrimin e kompetencave kushtetuese dhe
ligjore té tij. Procedura e hetimit parlamentar i shérben géllimeve té ndryshme
nga ato té hetimit penal. Procesi penal ka pér géllim té provojé nése kryerja e
veprés penale ka ardhur si pasojé e veprimit té njé personi té caktuar dhe
ekzistencén e lidhjes shkakésore mes tyre. Hetimi parlamentar ka pér géllim
realizimin efektiv té funksionit kontrollues té Kuvendit dhe fokusohet né drejtim
té evidentimit dhe shpjegimit/sgarimit té& njé sjelljeje té mbéshtetur né motive
politike. Objekt i hetimit né rastin konkret éshté zbatimi i ligjit nr. 55/2015 dhe
praktikat e ndjekura deri tani nga Komiteti i Investimeve Strategjike (KIS) dhe
institucionet e tjera, ¢cka do t’i shérbejé legjislatorit pér t&€ vlerésuar mundésing e
ndérhyrjes pérmes miratimit, plotésimit ose korrigjimit té legjislacionit pér

investimet strategjike.

7.4. Kérkesa pér ngritjen e komisionit hetimor nuk cenon parimin e prezumimit té
pafajésisé, pasi né kérkesé ka shprehje té garta dhe té dallueshme gé nuk
pércaktojné pérgjegjési penale, té tilla si “ekzistojné dyshime té arsyeshme” ose
“indicie”, ¢ka tregon kujdesin pér t€ mos arritur né konkluzione pér pérgjegjési
penale té individéve.

7.5. Pretendimet e kryetarit té Grupit Parlamentar té Partisé Socialiste té Shqipérisé se
objekti i komisionit hetimor cenon té drejtén pér mbrojtjen e té dhénave
personale, jané haptazi té pabazuara. Edhe sipas praktikave té méparshme,
anétarét e komisioneve hetimore kané té drejté, né pérputhje me legjislacionin né
fuqi, té njihen me informacione té klasifikuara, ndérsa neni 12, pika 3, i ligjit nr.
8891/2002 njeh té drejtén e zhvillimit té punimeve té Kuvendit me dyer té
mbyllura.

7.6. Objekti i komisionit hetimor pérmbush kriterin e ekzistencés sé “céshtjes sé
vecanté”, t& pércaktuar nga jurisprudenca kushtetuese. Dhénia e statusit té
investorit strategjik, bazuar né njohje personale, lidhje familjare ose preferenca
politike, démton réndé imazhin e shtetit shgiptar né syté e investitoréve vendas
dhe té huaj. Shqyrtimi i praktikave té ndjekura nga KIS-i do t’i shérbejé zhvillimit
ekonomik té vendit pérmes nxitjes sé investimeve shqgiptare dhe té huaja, duke
garantuar kushtet optimale té konkurrencés sé liré dhe ekonomisé sé tregut.

7.7. Me vendimet nr. 80/2021, daté 14.10.2021 té Kuvendit pér mosmiratimin e
projektvendimit “Pér ngritjen ¢ Komisionit Hetimor té Kuvendit pér kontrollin e
ligjshmérisé sé veprimeve dhe mosveprimeve té institucioneve shtetérore dhe
funksionaréve publiké né ¢éshtjet gé kané sjellé si pasojé vendimin e arbitrazhit
“Becchetti dhe té tjeré kundér Shqipéris€”” dhe nr. 53/2022 té tij, shumica
parlamentare ka vendosur rrézimin e kérkesave, duke vlerésuar se ato nuk
respektonin parimet kushtetuese dhe té drejtén ndérkombétare, pa béré pérpjekje
dhe pa ofruar formulim alternativ té objektit té veprimtarisé sé komisioneve, me
géllim gjetjen e konsensusit. Pér rrjedhojé, Gjykata duhet té béjé interpretimin
pérfundimtar té nenit 77, pika 2, té Kushtetutés, pasi: i) norma kushtetuese ka
krijuar pagartési, té cilat jané béré burim i njé problemi/mosmarréveshjeje
kushtetuese; ii) ekziston njé marrédhénie e ngushté ndérmjet normés kushtetuese
dhe céshtjes konkrete/aktit té kundérshtuar; iii) Kuvendi ka mbajtur géndrimin e
tij pér sa i pérket interpretimit té& normés. Né kéto kushte, Gjykata duhet té
pércaktojé se deri né ¢faré mase shumica parlamentare ka té drejté té vlerésojé

nivelin e respektimit té parimeve kushtetuese né kérkesén pér ngritjen e njé

komisioni hetimor té Kuvendit nga jo mé pak se njé e katérta e deputetéve té tij,
si dhe nése ajo ka té drejté, pa ofruar asnjé propozim ose formulim alternativ, té
rrézojé njé kérkesé pér ngritjen e komisionit hetimor, pér shkak se pretendon

mosrespektimin e parimeve kushtetuese.

i
Vlerésimi i Mbledhjes sé Gjyqtaréve

A. Pér legjitimimin e kérkuesit

8. Kérkuesi i 8shté drejtuar Gjykatés né pérputhje me nenin 134, pika 1, shkronja “c”,
té Kushtetutés dhe nenin 49, pika 1, té ligjit nr. 8577/2000, duke pretenduar cenimin e sé drejtés
sé pakicés parlamentare, konkretisht njé té katértés sé deputetéve té Kuvendit (35 deputeté), té
parashikuar né nenin 77, pika 2, t¢ Kushtetutés, pér té kérkuar ngritjen e komisionit hetimor
pér verifikimin e ményrés sé zbatimit té ligjit nr. 55/2015.

9. Edhe pse né jurisprudencén e saj Gjykata ka legjitimuar jo mé pak se njé té pestén
e deputetéve té Kuvendit pér kontrollin abstrakt té kushtetutshmérisé sé ligjeve dhe akteve
normative (shih vendimet nr. 41, daté 16.05.2017; nr. 55, daté 27.07.2016; nr. 57, daté
05.12.2014 té Gjykatés Kushtetuese), né rastin konkret Mbledhja e Gjyqgtaréve véren se
pavarésisht se jo né ményré té drejtpérdrejté, né thelb, né kérkesén drejtuar Gjykatés, njé e
pesta e deputetéve té Kuvendit ka kérkuar zgjidhjen e mosmarréveshjes sé kompetencés sé
krijuar si rrjedhojé e vendimmarrjes sé Kuvendit, si shumicé parlamentare, pér mosmiratimin
e projektvendimit té pakicés parlamentare pér ngritjen e komisionit hetimor. Njé kompetencé
e tillé e Gjykatés parashikohet n€ nenin 131, pika 1, shkronja “¢”, t&¢ Kushtetutés dhe nenin 54
té ligjit nr. 8577/2000.

10. Sikundér Gjykata ka theksuar ndér vite, juridiksioni i saj parashikohet nga njé séré
normash kushtetuese (shih vendimet nr. 1, daté 16.02.2022; nr. 36, daté 04.11.2021; nr. 7, daté
24.02.2016 té Gjykatés Kushtetuese). Né jurisprudencén e saj, né drejtim té legjitimimit té njé
té katértés sé deputetéve (35 deputeté), né kérkesat pér zgjidhjet e mosmarréveshjeve té
kompetencave gé kané lindur pér shkak té vendimmarrjeve té Kuvendit pér komisionet
hetimore, Gjykata ka theksuar se neni 77, pika 2, i Kushtetutés i njeh pakicés parlamentare
kompetencé hetimi, pengimi i sé cilés pérbén konflikt kushtetues kompetencash. Vendimi i
Kuvendit pér mosmiratimin e kérkesés sé njé té katértés sé deputetéve pér ngritjen e komisionit
hetimor parlamentar cenon kété té drejté kushtetuese té pakicés parlamentare. Situata té tilla,
né vlerésimin e Gjykatés, shkaktojné né realitet mosmarréveshje ndérmjet pakicés

parlamentare (jo mé pak se njé e katérta e deputetéve), nga njéra ané, dhe Kuvendit, nga ana

Vendim i Mbledhjes sé Gjyqgtaréve
Kérkues: Njé e pesta e deputetéve té Kuvendit té Shqipérisé Fage 5



tjetér, pér ushtrimin e sé njéjtés kompetencé kushtetuese (shih vendimet nr. 9, daté 28.03.2022;
nr. 38, daté 12.06.2015; nr. 30, daté 16.05.2014 té Gjykatés Kushtetuese).

11. Gjykata e ka cilésuar si “kompetencé kushtetuese ” t€ drejtén e pakicés parlamentare
pér ngritjen e komisionit hetimor parlamentar. Duke e veshur njé té katértén e deputetéve me
kété pushtet, Kushtetuta “... institucionalizon njé lloj tjetér autoriteti kushtetues, gé njihet si
pushtet i pakicés parlamentare”, qé realizohet “... né ményré té pavarur...” dhe qé éshté “..i
pakufizuar nga vullneti i shumicés”. E drejta e kontrollit hetimor i éshté njohur pakicés
parlamentare, e cila, duke i pasur té kufizuara mjetet, “mund ta shndérrojé até né njé instrument
té fugishém kushterues ” (shih vendimet nr. 57, daté 23.07.2015; nr. 30, daté 16.05.2014; nr.
20, daté 04.05.2007 té Gjykatés Kushtetuese).

12. Ngritja e komisionit me voté té njé minorance ose si¢ pranohet né doktrinén
kushtetuese, népérmjet zbatimit t& parimit t€ hetimit me votim pakice, e forcon né ményré té
konsiderueshme rolin e komisionit hetimor si njé instrument efikas kontrolli. E drejta e hetimit
parlamentar éshté zhvilluar né kuptimin e sé drejtés sé pakicave né parlament, qé t’u japé atyre
njé pushtet mé té forté. Kjo e drejté shérben njékohésisht edhe si njé mjet né duart e pakicés
parlamentare pér té ushtruar kontroll kryesisht kundrejt ekzekutivit dhe pér té kérkuar vénien
pérpara pérgjegjésisé té mbajtésve té pushtetit. Né njé sistem parlamentar, duke gené se geveria
formohet nga shumica parlamentare, e cila ka né doré shumé mjete té tjera ligjore, e drejta e
kontrollit hetimor i éshté njohur sidomos pakicés, qé duke i pasur té kufizuara mjetet e saj,
mund ta shndérrojé até né njé instrument té& fugishém kushtetues (shih vendimet nr. 30, daté
16.05.2014; nr. 20, daté 04.05.2007 té Gjykatés Kushtetuese).

13. Mbledhja e Gjyqtaréve rithekson se mbrojtja e kushtetutshmérisé, si géllimi final i
kontrollit kushtetues, éshté njé e drejté/detyré e subjekteve té pércaktuara garté né dispozitat
kushtetuese, né té cilat pércaktohen edhe rastet konkrete kur ata mund té véné né lévizje
Gjykatén pér mbrojtje té kushtetutshmérisé gjaté veprimtarisé sé tyre. Késhtu, Kushtetuta né
nenin 77, pika 2, parashikon se Kuvendi ka té drejté dhe me kérkesé té njé té katértés té té
gjithé anétaréve té tij éshté i detyruar té caktojé komision hetimor pér té shqyrtuar njé ¢éshtje
té vecanté. Né interpretimin e kétij formulimi kushtetues Gjykata ka vlerésuar se dispozita
kushtetuese, duke parashikuar shprehjen “éshté i detyruar”, jo vetém gé e vendos Kuvendin né
njé pozicion disi té vecanté, duke i hequr té drejtén pér té vlerésuar vendimmarrjen pér ngritjen
e komisionit hetimor, por njékohésisht institucionalizon njé lloj tjetér autoriteti kushtetues qé
njihet si pushtet i pakicés parlamentare (shih vendimin nr. 9, daté 28.03.2022 té Gjykatés
Kushtetuese).

14. Né kuptim té sa mé sipér, Mbledhja e Gjyqtaréve véren se dispozitat kushtetuese

kané pércaktuar njé té katértén e deputetéve si grupim/entitet té€ vecanté, i cili ka té drejté té

kérkojé ngritjen e komisioneve hetimore pér kontrollin e zbatimit té legjislacionit nga organet
shtetérore né pérgjithési dhe ekzekutivi né vecanti. Nga ana tjetér, kur njé grup deputetésh
legjitimohet pér té véné né lévizje Gjykatén né kuptim té nenit 77, pika 2, té Kushtetutés, ky
subjekt duhet té pretendojé se i &shté cenuar njé kompetencé e caktuar dhe duhet té parashtrojé
se midis cilave organe ekziston konflikti, cila éshté kompetenca qé ushtrohet nga organi tjetér
dhe né ¢’ményré pengohet ushtrimi i saj ose né ¢’ményré njé organ e ushtron pa té drejté njé
kompetencé.

15. Mbledhja e Gjyqtaréve thekson, gjithashtu, se neni 54 i ligjit nr. 8577/2000 ka
pércaktuar procedurat pér zgjidhjen nga Gjykata té mosmarréveshjeve té kompetencave. Sipas
pikave 1 dhe 3 té Kkétij neni, Gjykata shqyrton mosmarréveshjet ndérmjet pushteteve kur
mosmarréveshja ka lidhje té drejtpérdrejté me ushtrimin e veprimtarisé sé tyre. Kérkesa para
Gjykatés ngrihet nga subjektet né konflikt ose nga subjektet e cenuara drejtpérdrejt nga
konflikti.

16. Pér sa mé lart, né kushtet kur konflikti i krijuar si rrjedhojé e vendimit té
kundérshtuar té Kuvendit nr. 53/2022, né thelb, ka té b&jé me njé mosmarréveshje kompetence,
Mbledhja e Gjyqtaréve vileréson se né ¢éshtjen né shqyrtim njé grup prej jo mé pak se njé e
pesta e deputetéve té Kuvendit té Shqipérisé, si subjekt kushtetues i ndryshém nga njé e katérta
e deputetéve, nuk pérbén subjekt né konfliktin kushtetues. Pér rrjedhojé, né kuptim té nenit
131, pika 1, shkronja “¢”, t&€ Kushtetutés dhe nenit 54, pika 3, t& ligjit nr. 8577/2000, Mbledhja
e Gjyqgtaréve ¢mon se nuk mund té legjitimohet si subjekt né kérkesén drejtuar Gjykatés sipas
objektit.

17. Né pérfundim, Mbledhja e Gjyqtaréve vileréson se kérkesa e paragitur nuk plotéson

kriteret ligjore pér pranimin e saj pér shqyrtim né seancé plenare.

PER KETO ARSYE,
Mbledhja e Gjyqtaréve té Gjykatés Kushtetuese té Republikés sé Shqipérisé, bazuar né
nenet 31 dhe 31/a, shkronja “b”, t& ligjit nr. 8577, daté 10.02.2000 “Pér organizimin dhe
funksionimin e Gjykatés Kushtetuese t€ Republikés sé Shqipérisé”, té€ ndryshuar, me shumicé

votash,

VENDOSI:

Moskalimin e ¢éshtjes pér shqyrtim né seancé plenare.

Vendim i Mbledhjes sé Gjyqgtaréve
Kérkues: Njé e pesta e deputetéve té Kuvendit té Shqipérisé Fage 7



MENDIM PAKICE

1. N& shqyrtimi paraprak té kérkesés sé paraqitur nga jo mé pak se njé e pesta e
deputetéve t&€ Kuvendit t&€ Shqipérisé me objekt: “Interpretimi pérfundimtar i nenit 77, pika 2,
té Kushtetutés sé Republikés sé Shqipérisé. Deklarimi si i papajtueshém me Kushtetutén e
Republikés sé Shqipérisé i vendimit nr. 53/2022, daté 23.06.2022 té Kuvendit té Shqipérisé
“Pér mosmiratimin e projektvendimit “Pér ngritjen e Komisionit Hetimor té Kuvendit “Pér
verifikimin e ményrés sé zbatimit té ligjit nr. 55/2015 “Pér investimet strategjike né Republikén
e Shqipérisé”””, ne, gjyqgtaret Marsida Xhaferllari dhe Sonila Bejtja, jemi kundér géndrimit té
shumicés pér sa i pérket vlerésimit se kérkuesi, 35 deputeté té Kuvendit nuk legjitimohen pér
interpretimin pérfundimtar té nenit 77, pika 2, t¢ Kushtetutés mbéshtetur né tri arsye kryesore
té argumentuara si mé poshté vijon.

2. Shumica ka arritur né pérfundimin se kérkuesi nuk legjitimohet pér kété kérkim,
duke parashtruar shprehimisht se “edhe pse né jurisprudencén e saj Gjykata ka legjitimuar jo
mé pak se njé té pestén e deputetéve té& Kuvendit pér kontrollin abstrakt té kushtetutshmérisé
sé ligjeve dhe akteve normative (shih vendimet nr. 41, daté 16.06.2017; nr. 55, daté
27.07.2016; nr. 57, daté 05.12.2014 té Gjykatés Kushtetuese), né rastin konkret Mbledhja e
Gjyqgtaréve véren se pavarésisht se jo né ményré té drejtpérdrejté, né thelb, né kérkesén
drejtuar Gjykatés njé e pesta e deputetéve té Kuvendit ka kérkuar zgjidhjen e mosmarréveshjes
sé kompetencés sé krijuar si rrjedhojé e vendimmarrjes sé Kuvendit, si shumicé parlamentare,
pér mosmiratimin e projektvendimit té pakicés parlamentare pér ngritjen e komisionit hetimor.
Njé kompetencé e tillée e Gjykatés parashikohet né nenin 131, pika 1, shkronja “¢”, té
Kushtetutés dhe nenin 54 té ligjit nr. 8577/2000” (shih paragrafin 9 té vendimit).

3. Sé pari, nuk pajtohemi me kété parashtrim, pasi me ané té tij éshté ndryshuar jo
vetém objekti i kérkesés nga “interpretimi i nenit 77, pika 2, té Kushtetutés” né “zgjidhje té
mosmarréveshjes sé kompetencave”, por edhe shkaku dhe baza ligjore e saj nga “paqartésia e
normés, gé i ka dhéné shkas kuptimit dhe zbatimit té€ ndryshém té saj” né€ “konflikti pér shkak
té mosmiratimit té projektvendimit té pakicés parlamentare pér ngritjen e komisionit hetimor”.
Né zgjidhjen e ¢éshtjeve gé paragiten para saj, Gjykata ka té drejté té béjé cilésimin e sakté
juridik té fakteve té mosmarréveshjes, por nése vleréson se duhet ndryshuar baza juridike e saj,
ky veprim kryhet me kérkesé té palés qé ka véné né lévizje gjykimin. Me fjalé té tjera, Gjykata
ka detyrimin té respektojé objektin dhe shkakun e mosmarréveshjes, sipas disponibilitetit té
kérkuesit. Né kété drejtim, ndryshimi i njékohshém i objektit dhe shkakut juridik né terma té
thjeshté nénkupton krijimin e njé mosmarréveshjeje té re dhe njé ndryshim i tillé nuk i lejohet
as palés qé vé né lévizje Gjykatén. Kjo é&shté arsyeja gé né procedurat gjygésore civile dhe

administrative parashikohet shprehimisht njé kufizim i tillé (nenet 16 dhe 185 té Kodit té

Procedurés Civile). Né kété piké, duhet evidentuar se kéto rregulla procedurale jané té
zbatueshme edhe né gjykimin kushtetues, bazuar né nenin 1, pika 2, té ligjit nr. 8577/2000,
sipas té cilit “pér ¢éshtje qé lidhen me procedura gé nuk rregullohen nga ky ligj apo nga
Rregullorja e Gjykatés Kushtetuese, Gjykata Kushtetuese merr parasysh edhe dispozitat ligjore
gé rregullojné procedurat e tjera, duke marré né konsideraté natyrén ligjore té céshtjes”.

4. SE dyti, né jurisprudencén kushtetuese éshté pranuar legjitimimi i jo mé pak se njé
té pestés sé deputetéve té Kuvendit pér kérkesat té cilat né objektin e tyre kané pasur edhe
kérkimin pér interpretimin e dispozitave té Kushtetutés (shih vendimet nr. 7, daté 24.02.2016;
nr. 59, daté 23.12.2014; nr. 18, daté 14.05.2003 té Gjykatés Kushtetuese). Né kété ményreg,
nése do té ishte rasti pér té ndryshuar kété jurisprudencé, pra pér té zhvilluar OSE ndryshuar
kriteret e legjitimimit té kétij subjekti kushtetues pér té véné né lévizje gjykimin kushtetues pér
interpretimin pérfundimtar té Kushtetutés, kjo pérbén njé arsye shtesé gé ¢éshtja té kalonte né
seancé plenare.

5. Sé treti, Gjykata ka vlerésuar se ushtrimi i kompetencés sé interpretimit
pérfundimtar té normés kushtetuese kérkon plotésimin e kushteve si vijon: (i) norma gé
kérkohet té interpretohet duhet té jeté e pagarté dhe si pasojé e késaj pagartésie gé ajo mbart
dhe kuptimit q€ 1 €shté dhéné€ ka lindur njé “problem/mosmarréveshje kushtetues/e; (ii)
ekziston njé marrédhénie e ngushté ndérmjet normés konkrete kushtetuese dhe fakteve,
mosmarréveshjeve ose ¢éshtjeve té pércaktuara konkretisht né njé ose disa akte té organit
kompetent, si pasojé e zbatimit ose kuptimit té padrejté té késaj norme kushtetuese; (iii)
organet, té cilat zbatojné normén kushtetuese, té kené mbajtur géndrimin e tyre pér
kuptimin/interpretimin e késaj norme. Né jurisprudencén e saj Gjykata ka vlerésuar se
géndrimet e mbajtura nga njé organ pér interpretimin e normave konkrete té Kushtetutés, qé
shprehen népérmjet vendimeve té kétij organi, jané té mjaftueshme pér kryerjen e njé
interpretimi pérfundimtar (shih vendimin nr. 59, daté 23.12.2014 té Gjykatés Kushtetuese). Kur
njé grup deputetésh vé né lévizje Gjykatén pér interpretimin pérfundimtar té Kushtetutés, duhet
té argumentojé se ka mé shumé se njé interpretim ose zbatim té ndryshém té Kushtetutés dhe
se nga ky fakt kané ardhur pasoja té tilla gé kané shkaktuar nevojén pér njé interpretim
pérfundimtar té Kushtetutés (shih vendimet nr. 7, daté 24.02.2016; nr. 59, daté 23.12.2014 té
Gjykatés Kushtetuese).

6. NEé ¢éshtjen konkrete, kérkuesi ka kérkuar para Gjykatés edhe interpretimin e pikés
2 té nenit 77 té Kushtetutés. Sipas tij: (a) ekziston njé mosmarréveshje konkrete ndérmjet
shumicés dhe pakicés parlamentare, qé ka lindur si pasojé e zbatimit ose kuptimit té
ndryshém/gabuar t€ normés kushtetuese; (b) subjektet né konflikt kané mbajtur géndrimin e

tyre pér kuptimin/interpretimin e késaj norme, i cili éshté shprehur jo vetém né Konferencén e

Kryetaréve té datés 20.06.2022, por edhe népérmjet votimit né seancé plenare dhe miratimit té
vendimit nr.53/2022 nga ana e Kuvendit; (c) problemi kushtetues ka ardhur si pasojé e
pagartésive né zbatimin e normés kushtetuese nga ana e shumicés parlamentare. Sipas
kérkuesit, duke keqinterpretuar kété dispozité dhe rolin e tij né kété proces, Kuvendi e ka
interpretuar normén kushtetuese si dispozité qé i jep diskrecion té ploté pér vlerésimin e nivelit
té respektimit té parimeve kushtetuese dhe rrézimin e kérkesés pér ngritjen e komisionit
hetimor parlamentar.

7. Edhe pse Gjykata ka dhéné disa vendime, né té cilat éshté interpretuar pérmbajtja e
nenit 77, pika 2, té Kushtetutés (shih vendimet nr. 57, daté 23.07.2015; nr. 30, daté 16.05.2014;
nr. 20, daté 04.05.2007; nr. 18, daté 14.05.2003 té Gjykatés Kushtetuese), duhet evidentuar se
kjo normé, e pasuruar nga jurisprudenca kushtetuese, ka nevojé té zhvillohet mé tej, konkretisht
né drejtim té hapésirés sé vlerésimit té Kuvendit dhe kritereve, mbi té cilat mbéshtetet vlerésimi
i parimeve kushtetuese né rastet e paraqgitjes sé kérkesés pér ngritjen e komisionit hetimor nga
pakica parlamentare, né ményré gé kjo e drejté e pakicés parlamentare té mos mbetet iluzive
dhe teorike, por té kthehet né njé instrument efektiv té funksioneve mbikéqyrése té Kuvendit,
né kontekstin e debatit politik qé ai zhvillon. Né kété drejtim, mbi bazén e kérkesés sé paraqitur,
kishte vend pér té interpretuar normén kushtetuese, pér té evidentuar ndryshimet midis
pérgjegjésisé politike, né juridiksion dhe kompetencé té Kuvendit, si dhe pérgjegjésive civile
e penale, né juridiksion e kompetencé té gjykatave dhe prokuroriseé.

8. Pér sa mé lart, né véshtrim té standardeve kushtetuese gé ka zhvilluar Gjykata dhe
té rrethanave té ¢éshtjes konkrete, vlerésojmé se kérkesa plotésonte kushtet pér fillimin e
gjykimit kushtetues pér interpretimin pérfundimtar té nenit 77, pika 2, té Kushtetutés dhe
Mbledhja e Gjyqgtaréve té Gjykatés duhet té vendoste kalimin e saj pér shgyrtim né seancé

plenare.

Anétare: Sonila Bejtja, Marsida Xhaferllari

